
بــۆ ســەیركردنی فیلــم و یــان گەمەكــردن لــە 
تەبلێت یان لە مۆبایل سوود وەردەگرین.. بەڵام 
لەشاشــەیەكی مەزنتــری وەك تەلەڤزیــۆن یــا 
كۆمپیوتــەر چێژێكــی تایبەتی هەیە.. تەلەڤزیۆن 
یــا تەبلێتــی مەزن بۆ هەموو شــوێنێك ناكرێ لەگەڵ 

خۆتی بەری.. ئەی چارە چییە؟ 
تەكنەلۆژیــای دیجیتالــی نــوێ رێگاچارەیەكــی بــۆ 
ئەمــەش دۆزیوەتــەوە... شاشــەی )SPUD( شاشــەیەكی 
ســەیوانی! بەڵــێ ســەیوانی واتــە وەك ســەیوان دەیكــەوە و 
دایدەخەی.. ئەگەر پێویستت پێی نەبێت دەچێتەوە پاڵیەك.. 
شاشەكە كاتێك دەكرێتەوە دەبێتە شاشەیەكی 24 ئینجی. 
بەئاســانی لــە مۆبایــل، تەبلێــت، لاپتــۆپ پەیوەنــد دەدرێ 
و شاشــەیەكی مەزنتــرت دەبێــت، ئەوكاتەی كــە دایدەخەی 
قەبــارەی بەقــەد كتێبێكی بچووك دەبێت. كێشــی شاشــەكە 

900 گرامە...

شاشەیەكی سەیوانی

قومقومە واتە ئەو بتڵەی كە ئاوی خواردنەوەی 
تێدەخرێت بۆ ئەوەی لەكاتی پێویستدا بەكار بێنێت، وەك قومقومە 

ئاو لە بەرەكانی شەڕدا، یان ئەو گەشتیارانەی سەفەر دەكەن یان قوتابیان بەكاری دێنن. 
لەم ماوەیەدا جۆرە قومقومەیەكی هۆشمەند بەناوی )Ecomo( بەرهەم هاتووە كە سمارتە، 
چونكە جگە لە نیشــاندانی رێژەی پاكبوونی ئاوەكە، دەپاڵێوێ و ئاوەكە لە هەموو شــتێك پاك 
دەكاتــەوە.  بــۆ ســوود وەرگرتن لەو قومقویە ئاوی تێبگــە و ئەوكات لە رێگای ئاپێكەوە 

كە لەسەر مۆبایل دادەنرێ رێژەی پاكی ئاوەكە دەزانی.
قومقومەكە دەســتبەندێكی تایبەتیشــی لەگەڵە كە رێژەی ئاوی لەش و هێماكانی 
تەندروستی بەكارهێنەرەكەی نیشان دەدات. لەكاتی پێویستدا واتە ئەو كاتەی ئاوی 

لەش كەم دەبێتەوە زەنگی ئاگاداركردنەوە لێدەدات.

قومقومەیەكی سمارت

ئــەو كیبــۆرد و جویســتیك )دەســكی گەمــە(  و 
ماوســانەی تایبەتــن بە یــاری و كاری گرافیكی دەبێ 
بەهێــز و پتــەو بن.. تێكچوونیان هەر نەبێت.. خۆراگربن 
و بەكەڵكی یاریی و ئەركە قورســە گرافیكیەكان بێن.. 
كیبۆردی جۆری ROG Claymore یەكێكە لەو كیبۆردانە. 
كیبۆردەكــە زۆر تایبەتــە و چونكــە ئەو بەشــەی تایبەتە 
بــە حاســبە و كاری ژمێــری یاری واتــە ئەو دوگمانەی 
لــەلای راســتن و ژمارەیــان لەســەر نووســراوە بــە جیا لە 
كیبۆردەكــەن و دەكــرێ لێیــان بكەیەوە و بە كیبۆردەكەی 
بلكێنیــەوە. بــۆ زۆر یاری ئەلكترۆنیش تەنیا ئەو بەشــە 
پێویســتە بۆیــە دەكــرێ بەشــەكەی تر واتە ئەو بەشــەی 
تایبەتــە بە پیتــەكان هەڵبگــری.. دوگمــەكان بەجۆرێك 
دروســت كــراون كــە لەكاتــی یاریــدا گرفتیان بــۆ نایەتە 
پێــش و پەنجەكانیــش ئازار نــادەن دەتوانی بۆ هەركام لە 

دوگمەكانیش فەرمانی تایبەتی بۆ دیاری بكەی.. 

كیبۆردێكی بەهێز و
 گرنگ بۆ یاری

و نوێیــە بەنــاوی miix 520 شاشــەكەی 12 ئینجــە، رامەكەی 16 كۆمپانیای لینۆڤۆ خەریكی بەرهەمهێنانی تەبلێت-لاپتۆپێكی    core i7 و  ئەنتەلــە  جــۆری  پرۆسیســەرەكەی  هەتا 10 كاتژمێر ناكوژێتەوە. بارستاییەكەی تەنیا 9 ملمە.كۆمەڵایەتییەكانــی دیكــە هەیە. باترییەكــی زۆر بەهێزی هەیە و جگــە لــەوەش كامێرایەكــی 5 مێگاپیكســلی بۆ ســكایپ و تۆڕە هاردەكەی 1 ترابایتە. دوو كامێرای 8 و 2 مێگاپیكســلی هەیە. گیگابایتــە. 

تایبەتمەندییەكانیتەبلێت لاپتۆپێكی لینۆڤۆ و 

كاتژمێرێكــی زیــرەك رایدەگەینــێ و دەڵێــت مــن جیــاوازم... جیــاوازی 
كاتژمێرەكە لە چیدایە؟! هەتا ئێســتا هەر كاتژمێرێكی ســمارت بەرهەمهاتوە بۆ 

كاركردن پێویســتی بە وزە و شــەحنكردنەوە هەیە. بەڵام كاتژمێری ســمارتی جۆری 
power watch وزەی خــۆی لــە گەرمــای جەســتەی بەكارهێنەرەكــەی وەردەگرێــت.. 
ئەگــەر ئــەم تەكنەلۆژیــە نوێیە ســەربگرێت و ســەركەوتوو بێت گۆڕانــكاری گرنگ لە 
ئامێــرە دیجیتالییەكانــدا دێتــەدی.. وەك كاركردیش وەك زۆربەی كاتژمێرە ســمارتەكان، 
هەســتەوەری هەنگاو پێوان، رێژەی گەرمۆكەی سووتێندراو )كالۆری(.. هەستەوەری 
تایبــەت بــە چۆنییەتــی خەوتــن، هەســتەوەری زانینــی چەوری لەش بــۆ كۆنترۆڵ 
كردنــی كێــش و چەنــد تایبەتمەندییەكــی دیكــەی تێدایــە. پشــتی كاتژمێرەكە 

وەك دینەمۆیەكــە بــۆ ئــەو كاتانــەی كــە گەرمــای لەشــی بەكارهێنــەر 
گۆڕانــی بەســەردادێت، بــۆ نموونــە بەكارهێنەر دەچێتە شــوێنێكی 

ســارد و كەشــەكە دەگۆڕێت پشــتی كاتژمێرەكە وا دەكات 
بەو گۆڕانە كێشــەیەك بۆ كاتژمێرە سمارتەكە 

نەیەتە پێش..

كاتژمێرێكی سمارت 
جیاواز لە هەموویان

هەر جارە و وەڵامی پرسیارێك

خوێنەرێكی ئازیز دەپرســێت چەندین فایلی wordم هەیە، 
چــۆن دەكرێــت بــە رێگایەكــی ئاســان گشــت فایلــەكان بكەم بە 

فایلێك؟ چونكە كتێبێكە دەمەوێ بەشەكان لە یەكدا كۆبكەمەوە..
خوێنەری بەڕێز شــێوازەكە زۆر ئاســانە، دەتوانی لە بەشــی insert بچیە 
ســەر ئایكۆنەكانی لای دەســتی راســت و ئایكۆنی object دابگرە كە دوو بەشــە 
لەویش بەشی text from file دابگرە، گشت فایلەكانی خۆت دەتوانی بەهۆیەوە بكەی 

بە فایلێك..

ئامێرێك بۆ كەمكردنەوەی دەنگە دەنگ
ماڵەكــەت لەســەر شــەقامە و دەتهەوێ ســەرخەوێك بشــكێنی، بــەڵام دەنگە دەنگی 
هاتووچۆی ئۆتۆمبیل و ئاپۆڕای شــەقام ئیزنت پێنادەن.. یان لە ژوورێك دەخەوی 

بەڵام لە ژوورەكەی دیكە دەنگی تەلەڤزیۆن دوا ڤۆلۆمی دراوەتێ! چار چییە؟
تەكنەلۆژیــای نــوێ بــۆ هەموو شــتێك رێــگا چارەیەكی دۆزیوەتــەوە. ئامێری 
بچووكــی muzo كــە ئامێرێكــی هۆشــمەندە تەنیا بــە داگرتنی دوگمەیــەك دەبێتە 
فلتەر و پاڵێوەرێك بۆ نەهێشــتنی ئەو دەنگە زیادیانە.. ئامێرەكە هەروەك لە وێنەكەی 
رادیارە بچووكە بە پەنجەرەوە دەنووســێ لە تەكنەلۆژیای دژە لەرزین ســوود وەردەگرێ و 

ناهێڵێ دەنگە دەنگی زیادی بێتە ژوورەوە..

دوای ئەوەی مۆبایلەكان كامێرای پێشــەوەیان بۆ زیاد بوو گرتنی 
وێنــەی ســێلفی چــووە ناو قۆناغێكــی دیكەوە.. ئامێــری تایبەت بە 
گرتنــی وێنــەی ســێلفی وەك ریمــۆت كۆنتڕۆڵــی تایبــەت، گوچانی 
تایبــەت بــە گرتنی وێنەی ســێلفی،، كەڤەری تایبەت بە وێنەی ســێلفی 

بەرهەم هاتن..
ئێســتاكە لــەوەش تێپەڕیــوە و فڕۆكەیەكی بچووك هەر بەقــەد مۆبایلێك بەناوی 

Airselfie بەرهەم هاتووە كە تایبەتە بە وێنەی سێلفی و لەناوەكەشی را دیارە..
فڕۆكــە بچووكەكــە كامێرایەكــی باشــی هەیە كە دەتوانێت وێنــە وفیلم لە مەودای 20 

مەترییــەوە بگرێــت، هــەر لــەو كاتەیــدا كــە دەفڕێت لــە رێــگای وای-فایەوە وێنــەكان بۆ 
مۆبایلێــك بنێرێــت كــە پێكــەوە پەیوەندیــان هەیــە. كێشــی كامێراكــە زۆر كەمــە تەنیا 52 

گرام.. ئیدی بە داهێنانی فڕۆكە بچووكەكە قۆناغێكی دیكە لە وێنەگرتن دێتە گۆڕێ، 
هەرچەندە پێشووتریش فڕۆكەی بچووك )پەهبەهاد(ی تایبەت بە فیلم هەڵگرتنەوە بەرهەمهاتوون 

بەڵام ئەوەیان بچووكترینیانە و كێش و قەبارەی كەمە و بەقەد مۆبایلێكە..

فڕۆكەیەك تایبەت بە وێنەی سێلفی

تۆنی
 كار

ی بە
بكە ماڵپەڕگەلێكــی زۆر هــەن كە تایبەتن بە وێنەی جوڵەدار، 

یان وێنەی كارتۆنی، تۆ گەر دەتهەوێ وێنەی خۆت یان یەكێكی 
 www. دیكــە بكــەی بــە جوڵەدار وكارتۆنی. دەتوانی ســەر لە ســایتی

weeworld.comبدەی لەو سایتەدا بە ئاسانی وێنەیەكی خۆت دابنێ، پاشان 

دەســتكاری جلوبــەرگ و شــێوە و روخســارت بكــە. لە مەودایەكــی كەمدا دەتوانی 
وێنەكــەت بكــەی بــە كارتۆنــی. دوای ئــەوەی كە وێنەكەت كرا هەر لە ســایتەدا دەتوانی 

بیگۆڕی بۆ پرۆفایلی تۆڕە كۆمەڵایەتییەكان..

سەردەمی كۆمپیوتەرە زەبەلاحەكان كە هەم قورس بوون و هەم كاركردیان ئەوتۆ نییە بەسەرچووە، ئێستا سەردەمی مینی 
كۆمپیوتەرەكانە، كۆمپیوتەرێك بە قەبارەیەكی بچووك بەڵام بەكاراییەكی زۆر.. كۆمپانیای HP لە نوێترین هەوڵیدا مینی 

كۆمپیوتەرێكی خۆی خستەڕوو كە بەپێی رای كۆمپانیاكە بەهێزترە لە كۆمپیوتەرە مەزنەكان..
مینــی كۆمپیوتــەری جــۆری mini PH Z2 كۆمپیوتەرێكی بچووكە، بۆ كاری گەورەی وەك نەخشەســازی، گرافیك، 
 core فیلم و ستۆدیۆ سوودی لێوەردەگیردێت. قەبارەی كۆمپیوتەرەكە 8.5 لە 2.5 دایە. لە پروسیستەری ئەنتەل جۆری
i7 سوود وردەگرێ. رامەكەی 32 گیگابایتە. باشترین جۆری كارتی گرافیكی لەسەرە و 2 گیگابایتە. هاردەكەی 1.5 
ترابایتــە. گشــت كێبــڵ و شــوێنەكانی تایبەت بە پەیوەنــدی وەك usb، بلوتوس، وای-فای هەیــە.. رەنگە كۆمپانیاكانی 

دیكەش ركابەری بكەن و مینی كۆمپیوتەر بەرهەم بێنن، ئیدی كۆمپیوتەرە گەورەكان دەكەونە مێژووەوە.

بچووك بەڵام بەهێز

پرۆگرامەكانی مۆبایل لە كۆمپیوتەردا بكەوە
چەندین پرۆگراممان ناســاندوون كە ئەركیان ئەوەیە مۆبایلەكەت بۆ ســەر كۆمپیوتەر 
بگوازێتــەوە، واتــە هەرچــی لەســەر مۆبایلــە لــە پرۆگــرام و فایلەكانــەوە هەتــا یاری و 
ڤیدیــۆكان لەســەر كۆمپیوتــەر بكەیــەوە. پرۆگرامــی Nox App Player یەكێكــە لــەو 

پرۆگرامانە. 
گــەر حــەز دەكــەی كۆمپیوتەرەكەتــان وەك مۆبایلــە هۆشــمەندەكەتان بێــت ئــاپ و 
بەرنامەكان لەســەر كۆمپیوتەر بكەیەوە، ئەو پرۆگرامە زۆر گونجاوە، تەواو سیســتەمی 
ئەندرۆید دێنێتە سەر كۆمپیوتەر. نە تەنیا ئاپەكان بەڵكو تۆڕە كۆمەڵایەتییەكانی سەر 

مۆبایلیش دەكەیەوە. هەتا لە مایك و كامێرای مۆبایلەكەش سوود وەربگری..

